
				এই পাতাটির মুদ্রণ সংশোধন করা প্রয়োজন। 
পঞ্চাশত্তমোধ্যায় । \פ: לס
নিশ্চয়ই তাহার শিরশ্চিন্ন করিব ; এই প্রকার স্বীকার করিয়া আপাততঃ ভগিনীর শিরশ্চেদ বাসনা হইতে বিনিবৃত্ত হইল। দুৰ্জ্জয় উগ্রপ্রতাপ কংশ, এই প্রকার দেবকী গর্ভসস্তুত ষট সন্তান বিনষ্ট করিয়াছে। এখন যদি তুমি তাহার সপ্তম গর্ভে প্রবিষ্ট না হও, তাহা হইলে দেবকীজঠরে তোমার জন্মগ্রহণ কিৰূপে হইতে পারে ?
ব্রহ্মার বচনাবসানে ব্রহ্মময়ী কহিতে লাগিলেন, হে ব্ৰহ্মন দৈববাণী ব্যর্থ হইবার নহে। দেবকীর অষ্টমগর্ভে নিশ্চয়ই আমার জন্মগ্রহণ হইবেক । এক্ষণে এ বিষয়ের উপায় বলিতেছি, তুমি তৎসাধনে সচেষ্টিত হও । বিলম্ব করিও না, সত্বর বৈকুণ্ঠে বৈকুণ্ঠনাথের নিকট গমন কর । ভগবান বিষ্ণু ত্বদীয় অংশ হইতে ভূপৃষ্ঠে অবতীর্ণ হইবেন, তিনি আমার জ্যেষ্ঠ হইয়া রামনামে বসুদেবগৃহে প্রাচুভূত হইবেন । পূর্বকালে ভগবানু আমার নিকটে এই প্রকার প্রতিশ্রুত আছেন, অতএব এক্ষণে তুমি তঁহাকে ধরাধামে অবতীর্ণ হইবার জন্য স্মরণ করিয়া দেও। তাহা হইলে, তাহার অংশ হইতে বসুদেব-ঔরসে জগৎপতি জগতে প্রকাশিত হইবেন । আমিও স্বকীয় অংশ দ্বারা দ্বিমূৰ্ত্তি ধারণ করত রোহিণী ও যশোদাগর্ভে প্রবিষ্ট হইব । পঞ্চমাস প্রাপ্ত হইলে, আমি রোহিণীগর্ভ হইতে দেবকীগর্ভে প্রবেশ করিষ। সে সময়ে বিষ্ণু তাহার গর্ভাশ্রয়ী থাকিবেন। তিনিও আমার স্তায় দেবকীগৰ্ভ হইতে রোহিণী উদরে সমাগমন করিবেন। তাহা হইলেই অষ্টম গর্ভে অনায়াসে আমার জন্মগ্রহণ হইবেক । দুৰ্ব্ব,দ্ধি

	        এই পাতাটি অন্য কোনো ভাষায় উপলব্ধ নয়।

